
ᖃᓄᕐᑑᕈᑎᖃᕐᓃᑦ 
ᐊᑯᓃᕐᑐᒥᒃ 
ᐃᑲᔪᕐᓯᓇᕐᑐᓄᑦ 
ᕿᑐᕐᖓᓖᑦ 
ᐃᓚᐅᕕᖃᕐᓂᖏᑦ 
ᐃᓕᓐᓂᐊᓂᕐᒨᓕᖓᔪᓄᑦ 
ᐱᓪᓚᕆᐅᖏᓐᓇᑐᖅ. 

ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᓯᕗᓪᓕᐹᕆᑦᓱᒍ ᑲᑎᒋᐊᖕᖓᐅᑎᖓ 

ᓂᕈᐊᕐᑕᕕᓂᐅᑦᓱᑎᒃ ᓄᕕᐱᕆ 2014-ᒥ, ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐃᓕᓐᓂᐊᓂᕐᒥᒃ 
ᑭᒡᒐᑐᕐᑎᖏᑦ ᓯᕗᓪᓕᐹᕆᑦᓱᒍ ᑲᑎᒋᐊᖕᖓᐅᑎᖃᓚᐅᔪᑦ ᑎᓯᐱᕆ 9-ᒥᑦ 12-ᒧᑦ 
ᒪᓐᑐᔨᐊᒥ.   

ᑲᑎᒪᓂᖅ ᐅᒃᑯᐃᑕᐅᒍᑎᖃᕐᑎᓗᒍ ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐱᑦᓯᐊᓂᐊᕐᓂᕋᐅᑎᒥᓂᒃ 
ᐊᖏᕈᑎᖃᕐᖄᑎᓪᓗᒋᑦ, ᐱᔭᕇᑐᐊᕋᒥᒃ ᓂᕈᐊᓯᒻᒥᓱᑎᒃ ᐳᕐᑐᓂᕐᓴᒥ ᑲᑎᒪᔨᑦᓴᓂᒃ 
ᐅᑯᐊᖑᓕᕐᑎᓗᒋᑦ: ᐋᓚᓯ ᓈᓚᑦᑑᔭᖅ, ᐊᖓᔪᕐᖄᖅ; ᐲᑕ ᐸᐱᐊᓗᒃ, ᐊᖓᔪᕐᖄᑉ 
ᑐᖓᓕᖓ; ᓯᐊᔭ ᐴᓐ, ᐳᕐᑐᓂᕐᓴᒥ ᑲᑎᒪᔨ; ᒫᑎᓐ ᓯᑳᑦ, ᐳᕐᑐᓂᕐᓴᒥ ᑲᑎᒪᔨ (ᒫᑎᓐ 
ᓂᕈᐊᕐᑕᐅᓚᐅᔪᖅ ᑲᑎᒪᓂᐅᑉ ᐅᓪᓗᖓᑕ ᑐᖓᓕᖓᓂ, ᔫᓯᐱ ᐋᓇᖃᑕᖅ 
ᓂᕈᐊᕐᑕᕕᓂᐅᑦᓱᓂ ᐲᕐᑐᕕᓂᐅᑎᓪᓗᒍ). ᓵᓕ ᑐᒃᑐ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᑭᒡᒐᑐᕐᑎᖓ ᐳᕐᑐᓂᕐᓴᒥ ᑲᑎᒪᔨᓄᑦ ᐃᓚᒋᔭᐅᒻᒥᔪᖅ. 

ᐊᑖᓂ ᐊᓪᓚᓯᒪᔪᑦ ᑕᑯᔭᐅᒍᓐᓇᑐᑦ ᑐᑭᑖᕈᑎᕕᓂᖏ ᑦ ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ 
ᑲᑎᒪᓂᖃᕐᓱᑎᒃ, ᐅᖄᒍᑎᒋᕙᓪᓗᓚᐅᔪᔭᖏᓪᓗ.   

ᕿᑐᕐᖓᓖᑦ ᐃᓕᓐᓂᐊᓂᕐᒨᓕᖓᔪᓄᑦ ᐃᓚᐅᕕᖃᕐᓂᖏᑦ ᐃᓕᓐᓂᐊᑏᓪᓗ 
ᑲᑦᓱᙰᓐᓂᖏᑦ 

ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐃᓱᒫᓘᑎᖃᓚᐅᔪᑦ ᕿᑐᕐᖓᓖᑦ ᐃᓚᐅᓂᖃᖕᖏᓂᖏᓐᓂᒃ 
ᕿᑐᕐᖓᓖᑦ ᐃᓕᓐᓂᐊᓂᕐᒧᑦ. ᐅᖄᕈᑎᖃᓚᐅᔪᑦ ᓄᓇᓕᒻᒥ ᐱᒋᐊᕐᑎᑕᐅᔪᕕᓂᕐᓂᒃ 
ᖃᓄᐃᓕᒋᐊᕈᑎᒋᑦᓱᒋᑦ ᕿᑐᕐᖓᓕᓐᓂᒃ ᐊᐅᓚᑦᔦᒋᐊᕐᓂᒧᑦ. ᑌᒣᒐᓗᐊᕐᑎᓗᒋᑦ, 
ᐱᐅᔫᒐᓗᐊᕐᒥᑎᓪᓗᒋᑦ ᐆᑦᑑᑎᑦᓭᑦ ᐃᓚᖏᑦ, ᐃᓘᓐᓇᖏᑦ ᐊᖏᖃᑎᒌᓚᐅᔪᑦ 
ᖃᓄᕐᑑᕈᑎᖃᕐᓃᑦ ᐊᑯᓃᕐᑐᒥᒃ ᐃᑲᔪᕐᓯᓇᕐᑐᓄᑦ ᐃᓚᐅᕕᖃᕐᓂᖏᑦ ᐃᓕᓐᓂᐊᓂᕐᒨᓕᖓᔪᓄᑦ 
ᕿᑐᕐᖓᓖᑦ ᐱᓪᓚᕆᐅᖏᓐᓇᑎᓪᓗᒍ. 

ᐅᖄᖃᑎᒌᓐᓂᖅ ᑕᒪᓐᓇ ᐱᑐᖃᑎᖃᓚᐅᔪᖅ ᐃᓕᓐᓂᐊᑏᑦ ᑫᓪᓗᑐᕐᑕᐅᒋᐊᖃᕐᓂᖏᓐᓂᒃ 
ᐃᓕᓐᓂᐊᓂᕐᒥ ᐱᓇᓱᐊᕐᓂᒧᑦ ᐃᓕᓐᓂᐊᑎᐅᖏᓐᓇᓂᕐᒧᓗ. ᕿᑐᕐᖓᓖᑦ 
ᐃᑲᔪᕐᓯᒪᒋᐊᖃᕐᓂᖏᑦᑕ ᐊᓯᐊᒍᑦ, ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐅᖄᒍᑎᖃᕐᒥᔪᑦ 
ᐱᓪᓚᕆᐅᓂᖓᓂᒃ ᐊᑐᓕᕐᑎᑕᐅᒋᐊᖃᕐᓂᖏᑦᑕ ᐃᓕᓐᓂᐊᓂᓕᕆᓂᕐᒥ ᐊᓂᕐᕋᐅᑎᒉᑦ 
ᒪᓕᒐᖏᑦᑕ, ᑕᑯᓐᓇᕈᑎᒋᑦᓱᒍ ᐊᑐᐃᓐᓇᕈᕐᑎᕆᐅᑎᐅᓂᖓᓂᒃ ᐳᕐᑐᓂᕐᓴᒋᐊᓪᓚᒥ 
ᐃᓕᓐᓂᐊᓂᕐᒧᑦ. ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑐᑦᓯᕋᐅᑎᖃᓚᐅᔪᒻᒥᔪᑦ ᑐᑭᓯᑎᑦᓯᒍᑎᓂᒃ 
ᑫᓪᓗᑐᕐᓇᑐᓂᒃ ᑲᑦᓱᖓᓕᕐᓇᑐᓂᓪᓗ ᓄᓇᕕᒻᒥ ᐃᓕᓐᓂᐊᑎᓄᑦ ᑲᑎᕐᓱᑕᐅᖁᑦᓱᒋᑦ 
ᐃᓕᓐᓂᐊᓂᓕᕆᓂᕐᒧᑦ ᓴᕐᕿᑎᑦᓯᒍᑎᐅᓛᕐᓗᑎᒃ ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓄᑦ ᐆᒃᑑᐱᕆ 
2015-ᒥ.   

(...ᑲᔪᓯᔪᑦ) 

ᐃᓕᓐᓂᐊᓂᕐᒥᒃ 
ᑭᒡᒐᑐᕐᑏᑦ 

ᐊᓯᐅᔨᑦᑌᓕᒋᐊᕐᓂᖅ, 
ᓲᖑᓯᑎᑦᓯᒋᐊᕐᓂᖅ 
ᖁᕝᕙᕆᐊᕐᓯᒪᑎᑦᓯᓂᕐᓗ 
ᐃᓄᒃᑎᑑᕐᓂᒥᒃ 
ᓄᓇᕕᒻᒥ. 

ᐃᓄᒃᑎᑑᕐᓂᒥᒃ ᓲᖑᓯᑎᑦᓯᒋᐊᕐᓂᖅ 

ᐊᓯᐅᔨᑦᑌᓕᒋᐊᕐᓂᖅ, ᓲᖑᓯᑎᑦᓯᒋᐊᕐᓂᖅ ᖁᕝᕙᕆᐊᕐᓯᒪᑎᑦᓯᓂᕐᓗ ᐃᓄᒃᑎᑑᕐᓂᒥᒃ 
ᓄᓇᕕᒻᒥ ᐅᖄᖃᑎᒌᒍᑎᐅᓚᐅᔪᖅ. ᐱᓗᐊᕐᑐᒥᒃ, ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᓇᓗᓀᕐᓯᓚᐅᔪᑦ 
ᐃᓕᓐᓂᐊᓂᓕᕆᓂᐅᑉ ᖃᓄᐃᓕᒋᐊᕈᑎᖃᕆᐊᖃᕐᓂᖓᓂᒃ ᐃᓚᐅᔫᒍᑎᓕᓐᓄᑦ 
ᐃᓄᒃᑎᑑᕐᖃᔭᖕᖏᑐᓂᒃ ᐃᓕᓐᓂᐊᑎᑦᓯᒍᑎᖃᕆᐊᖃᕐᓂᒥᒃ ᐃᓄᒃᑎᑑᑦᓯᐊᓂᕐᓴᖑᕈᒪᔪᓂᓪᓘᓃᑦ 
ᐅᖃᐅᓯᕐᖄᒥᓂᒃ.   

ᐋᕐᕿᒋᐊᕆᒍᑏᑦ ᐊᐅᓚᑦᓯᓂᓕᕆᓂᕐᒥ ᑐᑭᒧᐊᒍᑎᑦᑎᓂᒃ 

ᐊᓂᕐᕋᒥ ᐃᓕᓐᓂᐊᑎᑦᓯᓂᖅ ᐃᓄᑑᑎᓪᓗᒍ ᐃᓕᓐᓂᐊᑎᑦᓯᒋᐊᓪᓚᓂᖅ (SO-08): 
ᐊᕕᑦᑐᓯᒪᐅᑎᖓ 3.1 ᒪᓕᒐᕐᓂ ᐃᓄᑑᑎᓪᓗᒍ ᐃᓕᓐᓂᐊᑎᑦᓯᒋᐊᓪᓛᓂᕐᒨᓕᖓᔪᑦ 
ᐃᓕᓐᓂᐊᑎᓄᑦ ᓄᓇᕕᐅᑉ ᓯᓚᑖᓂ. ᐋᕐᕿᒋᐊᕆᒍᑏᑦ ᐊᖏᕐᑕᐅᔪᕕᓃᑦ ᐅᖃᕐᑐᑦ 
ᐱᓇᓱᐊᕈᑕᐅᔪᑦ ᑐᕌᒐᖃᕐᓂᖓᓂᒃ ᐃᑲᔪᕐᓯᓂᖃᕐᓂᒧᑦ ᐃᓚᐅᔫᒍᑎᓖᑦ ᕿᑐᕐᖓᖏᓐᓂᒃ 
ᐃᓕᓐᓂᐊᕕᐅᑉ ᐊᓯᐊᓄᑦ ᓱᖏᐅᑎᕙᓪᓕᐊᓂᖏᓐᓂ. ᐊᑐᕈᓐᓇᓂᕐᒧᑦ, ᐃᓕᓐᓂᐊᑎ 
ᐱᔪᑦᓴᐅᔮᕈᑎᓕᐅᕐᓯᒪᒋᐊᓕᒃ ᑲᑎᕕᒃ ᐃᓕᓐᓂᐊᓂᓕᕆᓂᕐᒧᑦ ᐊᕐᕌᒍᒥ 
ᐃᓕᓐᓂᐊᓯᕕᕕᓂᐅᓗᓂ ᓄᑖᒥ ᑭᓇᒃᑯᑐᐃᓐᓀᑦ ᐃᓕᓐᓂᐊᕕᒋᒍᓐᓇᑕᖓᓂ. ᐃᓕᓐᓂᐊᑎ 
ᐃᑲᔪᕐᓯᔭᐅᒍᑎᖃᕈᓐᓇᑐᖅ ᐊᕐᕌᒍᓂ ᐱᖓᓱᓂ ᐃᑭᓐᓂᐸᐅᑎᓪᓗᒋᑦ.   

ᐊᓂᕐᕋᑫᓐᓇᕈᑏᑦ (HR-01): ᐋᕐᕿᒋᐊᕈᑏᑦ ᒪᓕᒐᖏᓐᓃᑐᑦ 2.8-ᒥ 2.9-ᒥᓪᓗ ᐃᒣᓕᔪᑦ, 
ᐊᑐᕐᑕᐅᓲᖑᑦᓱᓂ, ᐱᓇᓱᑦᑎᐅᑉ ᐱᓇᓱᐊᕐᓯᒪᓂᕆᒋᐊᓕᖏᑦ ᐅᓪᓗᐃᑦ ᖃᑦᓯᐅᓂᖏᑦ 
ᐊᓂᕐᕋᑫᓐᓇᕈᓐᓇᐅᑎᑖᕐᓂᒧᑦ “ᐱᓇᓱᓐᓀᑦ ᐅᓪᓗᐃᑦ”.   

ᐃᓕᑕᕆᔭᐅᓂᖏᑦ ᐱᓇᓱᑦᑏᑦ ᓂᕈᐊᕐᑕᐅᓯᒪᔪᐃᓪᓗ ᑭᒡᒐᑐᕐᑏᑦ (ADM-05): 
ᐋᕐᕿᒋᐊᕆᒍᑎ ᐃᓚᒋᐊᕆᓂᐅᓚᐅᔪᖅ ᐃᓕᑕᕐᓯᓂᖃᕐᓂᒥᒃ ᐱᓇᓱᐊᕐᓯᒪᓂᕐᓂᒃ ᐊᕐᕌᒍᓂ 
ᐊᕙᑎᑦ ᒪᕐᕉᓂ ($1000-ᓄᑦ ᑎᑭᐅᑎᒍᓐᓇᑐᑦ).  

ᐱᒍᓐᓇᐅᑎᓖᑦ ᐱᒋᐅᕐᓴᒋᐊᓪᓛᓂᕐᒧᑦ ᑮᓇᐅᔭᖃᕐᑎᑕᐅᒍᑎᖏᑦ ᐃᓕᓐᓂᐊᑎᑦᓯᔨᐅᒐᑎᒃ 
ᐱᒍᓐᓇᐅᑎᓖᑦ (HR-15): ᑐᑭᒧᐊᒍᑏᑦ ᐋᕐᕿᒋᐊᕐᑕᐅᔪᑦ ᐊᒥᓱᖕᖑᑎᑦᓯᒋᐊᕐᓂᒧᑦ ᐱᓇᓱᑦᑏᑦ 
ᐃᓚᐅᖃᑕᐅᒍᓐᓇᐅᑎᖏᓐᓂᒃ.  

(...ᑲᔪᓯᔪᑦ) 

http://www.kativik.qc.ca/iu/directives

http://www.kativik.qc.ca/sites/kativik.qc.ca/files/documents/556/hr-01-d-soctr-december_2014-i.pdf
http://www.kativik.qc.ca/sites/kativik.qc.ca/files/documents/556/hr-15-d-prof-fund-professionals-december_2014-i.pdf



